
. HYRJE

A. Pérmbledhje

1. Sindikata e punétoréve té Telekomit té Kosovés ka ngritur padi pér
vértetimin e nulitetit té njé kontrate mes Telekomit e Z Mobiles dhe ka
kérkuar masa pér té siguruar kérkesépadiné dhe pér té parandaluar dé-
min. Gjykata Themelore ka refuzuar kérkesén pér masa. Sindikata tani
po ushtron ankesé ndaj aktvendimit té Themelores shkaku i shkeljeve
té dispozitave té procedurés dhe kegkonstatimit té fakteve.

2. Themelorja ka shkelur rregullat e procedurés kontestimore, meqé nuk
ka arsyetuar refuzimin e pretendimeve té Sindikatés dhe né vend se té
vlerésojé besueshmériné e padisé ka trajtuar natyrén e masave. Gjith-
ashtu, ka konstatuar gabimisht dhe vetém pjesérisht faktet, duke i
shpérfillur déshmité pér rrezikun e démit.

3. Sindikata ka pérmbushur kushtet pér masa té sigurimit sipas nenit 297
té Ligjit pér procedurén kontestimore, duke parashtruar padi té besue-
shme dhe duke déshmuar rrezikun e démit té pariparueshém dhe té
menjéhershém. Padia e Sindikatés kérkon vértetimin e nulitetit té kon-
tratés, cka do t’i hapte rrugé kompensimit té démit — dhe sigurimi i
kérkesépadisé duhet té mundésojé mjetet pér kompensim dhe té para-
ndalojé démin e métejmé. Sindikatés dhe Telekomit i kanoset rreziku i
démit té ri nga pérmbarimi i kérkesave té Z Mobiles, rreziku i tjetér-
simit té pasurisé sé Z Mobiles dhe rreziku i falimentimit té Telekomit.

4. Me kété ankesé, Sindikata i kérkon Gjykatés sé Apelit té ndryshojé
aktvendimin e Themelores dhe té caktojé veté masat e sigurimit qé Z
Mobiles ia ndalojné:

(1) té vazhdojé, té negociojé ose té lidhé kontraté me Telekomin;
(2) té tjetérsojé pasuri me vleré deri né 264 milioné euro;

(3) té pranojé pérmbushjen e detyrimeve gé rrjedhin nga kontrata e
2009-tés; dhe

(4) té vazhdojé procedurat e nisura né kundérshtim me masat e
siguriseé.

B. Céshtje pér shqyrtim

5. Né shqyrtim para Gjykatés sé Apelit jané kéto céshtje kryesore:

(D

)

3)

Arsyetimi i mangét a kundérthénés i aktvendimit pérbén shkelje
thelbésore té dispozitave té procedurés.' Themelorja s’ka treguar
pse ka refuzuar pretendimet, duke shpérfillur rrezikun qé Z Mo-
bile té tjetérsojé pasuriné, ta falimentojé Telekomin e t’i 1éré pu-
nétorét pa puné. A ka shkelur Themelorja dispozitat procedurale?

Gjykata shkel rregullat e procedurés kur duke i keqzbatuar ato
pamundéson vendimin e ligjshém e té drejté.> Masa e sigurimit
caktohet kur propozuesi déshmon besueshmériné e padisé dhe
rrezikun e démit;’ gjykata duhet té vendosé brenda kufijve té kér-
kesés.* Themelorja ka refuzuar besueshmériné e padisé pa e
marré parasysh fare padiné; po ashtu, éshté thirrur né dispozita
pér masa gé s’jané kérkuar. A ka gabuar Themelorja?

Ligji lejon ankesé kur gjykata vérteton gabimisht ose nuk vérte-
ton fare njé fakt vendimtar.” Gjykata Themelore ka mohuar rrezi-
kun gé kundérshtari ta véshtirésojé realizimin e kérkesépadisé,
ndérsa nuk ka konstatuar fare rrezikun pér dém té métejmé. Pro-
vat déshmojné se kundérshtari nuk ka klienté aktivé, andaj ka
gjasa té tjetérsojé pasuriné; gjithashtu me kérkesat e veta mund té
falimentojé Telekomin dhe t’i 1éré sindikalistét pa puné. A ka
gabuar shkalla e paré, duke shpérfillur kéto fakte vendimtare?

. Arsyetimi juridik

6. Ligji lejon ankesé ndaj aktvendimit.” Ankesa i paragitet shkallés sé

paré, e cila ia pércjell até gjykatés ankimore.” Afati pér masé dhe pér
raste ekonomike éshté 7 dité.® Aktvendimi i 10 gushtit i éshté dorézuar
palés mé 19 gusht, andaj ankesa éshté e afatshme.

ONOUThA WN

Ligj 03/L-006 pér procedurén kontestimore, GZRK 38/2008, ndryshuar me ligjin
04/L-118, GZRK 28/2012 (LPK), neni 182.2(n).

LPK, neni 182.1.

LPK, neni 297.

LPK, neni 2.1.

LPK, neni 181.1(b) lidhur me nenin 183.1.

LPK, nenet 206.1 dhe 208.

LPK, neni 185.

LPK, nenet 310.1 dhe 509(c).

10.

11.

12.

13.

Il. PROCEDURA DHE FAKTET

. Palét

Ankesén po e parashtron paditése-propozuesja Federata Sindikale e
Pavarur e PTK-sé, e njohur shkurt si Sindikata. Sindikata éshté or-
ganizaté e rreth 3.500 punétoréve té dy ndérmarrjeve publike né sek-
torin e komunikimeve elektronike e postare: Posta e Kosovés, SH.A.,
dhe Telekomi i Kosovés, SH.A.

I paditur-kundérpropozuesi DARDAFON.net L.L.C., i njohur me em-
rin tregtar Z Mobile, éshté kompani private gé ka rishitur shérbime té
telefonisé mobile.

Telekomi i Kosovés nuk éshté palé e paditur.

Marréveshja e kontestuar

Mé 2009, Telekomi i Kosovés dhe Z Mobile kané lidhur Marréveshjen
e mbéshtetjes e operatorit té rrjetit mobil virtual (tutje «Marréveshja»).
Sipas Marréveshjes, Z Mobile ka shfrytézuar infrastrukturén e Teleko-
mit, si operator amé, pér té ofruar shérbime té telefonisé mobile.

Pér mbi njé dekadé, Telekomi éshté detyruar t’i japé Z Mobiles gasje
té pakufizuar né shérbime, ndérsa Z Mobile nuk ka mbuluar asnjéheré
koston. Duke shitur nén ¢mim, duke mbajtur té hyrat pér vete dhe
duke rénduar rrjetin e Telekomit, Z Mobile ka démtuar gjithé indust-
riné e telekomunikacionit né vend, ka rrezikuar siguriné shtetérore dhe
ka sjellé Telekomin buzé falimentimit.’

Stafi i Telekomit ka llogaritur se Z Mobile ka pérfituar rreth 83 mili-
oné euro, ndérsa Telekomi ka pésuar gati 264 milioné, si pasojé e Ma-
rréveshjes. "

Marréveshja ka pérfunduar né korrik 2019, dhe veprimtaria e Z Mobi-
les pér klientét e vet ka mbaruar né néntor. Por pasojat e Marréveshjes
vazhdojné té démtojné Sindikatén dhe Telekomin e Kosovés.

9  Padi dhe kérkesé pér masa sigurimi, 17.7.2020, pjesa IV, para. 33—-132.
10 Po aty, pjesa VI.B, para. 182-186.

C.
14.

15.

16.

17.

18.

19.

Padia dhe kérkesa pér masa sigurimi

Mé 17 korrik 2020, Sindikata ka parashtruar padi pér vértetimin e nu-
litetit té Marréveshjes Telekomi—Z Mobile. Krahas padisé, Sindikata
ka kérkuar caktimin e masave té sigurimit, pér té parandaluar démin e
métejmé dhe pér té siguruar kérkesépadiné.

Sindikata ka kérkuar masa qé ia ndalojné Z Mobiles té vazhdojé Ma-
rréveshjen ose té negociojé a té lidhé kontraté té re me Telekomin, té
tjetérsojé pasuri deri né 264 milioné euro, dhe té pranojé pérmbushjen
e detyrimeve nga Marréveshja."

Lénda éshté protokolluar né Departamentin pér Céshtje Ekonomike té
Gjykatés Themelore té Prishtinés, dhe bart numrin II.EK.nr.316/20.

Meé 28 korrik 2020, Gjykata u ka dérguar paléve thirrje pér seancé dé-
gjimore lidhur me kérkesén pér masa sigurimi. Seanca éshté mbajtur
mé 10 gusht 2020.

Né seancé, Sindikata ka dorézuar parashtresé plotésuese lidhur me
masat e sigurimit. Gjithashtu ka pranuar pérgjigjen e kundérshtarit, té
protokolluar mé 5 gusht 2020.

Meé 10 gusht ose gjaté ditéve vijuese, Gjykata Themelore ka nxjerré
aktvendim, me té cilin ka refuzuar si té pathemelté kérkesén e Sindi-
katés pér masa sigurimi. Pérfagésuesit e Sindikatés kané pranuar akt-
vendimin mé 19 gusht 2020.

11 Po aty, pjesa VII, para. 187-213; Parashtresé e paditése-propozueses, 10.8.2020.

20.

22.

lll. PRETENDIMET ANKIMORE

Sindikata po ushtron ankesé pér shkelje té dispozitave té procedurés
dhe pér konstatim té gabuar ose té paploté té fakteve, sipas Ligjit pér
procedurén kontestimore."

. Shkelje procedurale: Themelorja nuk ka arsyetuar refuzimin
21.

Neni 182.2(n) LPK e quan shkelje thelbésore cilindo rast kur:

aktgjykimi [ose aktvendimi] ka té meta pér shkak té té cilave
nuk mund té ekzaminohen, e sidomos né qofté se dispozitivi i
aktgjykimit éshté i pakuptueshém apo kontradiktor me vetvete
ose me arsyet e aktgjykimit, apo nése aktgjykimi nuk ka fare
arsye apo né té nuk jané treguar fare arsyet pér faktet vendim-
tare, ose ato arsye jané té paqgarta, ose kontradiktore, ose nése
pér faktet vendimtare ekzistojné kundérthénie midis asaj qé né
arsyet e aktgjykimit thuhet pér pérmbajtje té dokumentit ose té
procesverbalit pér théniet e dhéna né proceduré dhe té vet atyre
dokumenteve ose té procesverbalit;'

Komentari i procedurés kontestimore sqaron kété normé si vijon:

Me dispozitén e nenit 182, par. 2 nénpar. n) té LPK, parashihen
rastet, kur vendimi i gjykatés duhet té prishet gjithmoné, nése
ekzistojné shkelje té tilla té dispozitave procedurale. Kjo dis-
pozité nuk pérmban rregulla numerus clausus se kur njé shkel-
je konsiderohet shkelje thelbésore té dispozitave procedurale.
Shumé mé tepér, kjo dispozité parasheh njé klauzolé gjenerale
se kur konsiderohet njé shkelje si shkelje thelbésore me rén-
dési absolute me konsekuencé, gé vendimi duhet té prishet.
Kjo del nga formulimi i dispozités sipas sé cilés «....sidomos
..». Me kété nénkuptohet se me kété dispozité jepen shembujt
tipiké se kur vendimi duhet té prishet. Né rast se njé shkelje e
dispozitave procedurale nuk mundet dot té subsumohet nén
kété dispozité, atéheré njé shkelje e tillé mund té jeté shkelje
esenciale me réndési relative sipas dispozités sé nenit 182, par.
1té LPK."

12
13
14

LPK, neni 181 lidhur me nenin 208.

LPK, neni 182.2(n) (theksim i shtuar).

Iset Morina & Selim Nikc¢i, Komentar: Ligji pér procedurén kontestimore, bot. 1
(GIZ: Prishting, 2012), http://jus.igjk.rks-gov.net/508/, neni 182.2(n), f. 363 (thek-
simi i hequr).

23.

24.

25.

26.

Me fjalé té tjera, neni 182.2(n) nuk jep listé shteruese té té metave gé e
béjné aktvendimin té pakuptueshém ose kundérthénés. Ndérkag, sipas
nenit 182.1, shkelje thelbésore mund té jeté cilido gabim proceduror
gé pamundéson vendimin e drejté a té ligjshém. Aktvendimi duhet té
pérmbajé arsyetimin."

Sindikata ka kérkuar masa sigurimi sipas nenit 297 LPK dhe ka désh-
muar me argumente e prova secilin element té kérkesés: (1) besuesh-
mériné e padisé dhe (2) rrezikun e démit té pariparueshém. Sindikata
ka elaboruar pretendimet e veta né padi-kérkesén fillestare, né para-
shtresén plotésuese dhe né seancén e 10 gushtit.'® Por gjykata e shka-
11és sé paré ka shpérfillur argumentet e Sindikatés pa treguar pse.

Sindikata e ka béré padiné té besueshme, duke shpjeguar té drejtén e
saj pér té kérkuar vértetimin e nulitetit té kontratés Telekomi—Z Mobi-
le dhe kompensimin e démit nga kontrata nule sipas ligjit."” Me prova
ka déshmuar shkaqget e nulitetit dhe vlerén e kontestit. Por Themelorja
e ka quajtur té papérmbushur kushtin e besueshmérisé, pa e théné as
njé fjalé pér padiné, kérkesépadiné ose provat e Sindikatés.

Tutje, Sindikata ka shtjelluar démin e pariparueshém qgé i kanoset asaj
dhe Telekomit té Kosovés. Ndér té tjera, Sindikata ka déshmuar se Z
Mobile nuk ka klienté aktivé, dhe késhtu ka shtytje té tjetérsojé pasu-
riné e vet, duke e pamundésuar realizimin e kérkesépadisé.'® Gjith-
ashtu, ka déshmuar se Z Mobile po i kérkon Telekomit té pérmbushé
njé varg detyrimesh qgé rrjedhin nga Marréveshja e kontestuar e 2009-
tés. Kéto detyrime rrezikojné falimentimin e Telekomit, cka cenon si-
guriné shtetérore dhe i 1é sindikalistét pa puné.' Rreziku i menjéher-
shém fundja éshté fakt notor; démi mund té ndodhé brenda pak ditésh
ose javésh, dhe nuk mund té ndalet pos me urdhér gjykate. Por Gjyka-
ta Themelore nuk i ka trajtuar fare kéto fakte, sado vendimtare gé jané.

15
16
17

18
19

LPK, neni 173.

Padi/kérkesé, 17.7.2020, pj. VII; parashtresé, 10.8.2020; procesverbal, 10.8.2020.
Ligj 04/L-077 pér marrédhéniet e detyrimeve, GZRK 16/2012, né fuqi 20.12.2012
(LMD), nenet 89, 90 dhe 95; shih dhe Ligjin mbi marrédhéniet e detyrimeve té
Jugosllavisé, GZ RSFJ 29/78, 39/85, 57/89, né fuqi 1.10.1978-19.12.2012, nenet
103, 104 e 110.

Parashtresé, 10.8.2020, para. 7-8.

Parashtresé, 10.8.2020, para. 9—-14; Procesverbal, f. 1-2.



EK 316/20 Ankesé e paditése-propozueses, 25.8.2020 9/15

27. Gjykata dhe kundérshtari kané pranuar parashtresén plotésuese, qé
ngérthen pretendimet kyce té Sindikatés pér masat e sigurimit. Proces-
verbali i seancés rikujton se i autorizuari i Sindikatés «gjykatés i doré-
zoj né dy kopje parashtresén e palés propozuese e cila ka té béjé me
besueshmériné e padisé, demin e pariparueshém, falimentimin dhe si-
guriné shtetérore té Kosovés».” Por né aktvendim, Gjykata Themelore
nuk ka cekur fare parashtresén, as ka diskutuar pretendimet qé Sindi-
kata ka béré né parashtresé dhe né seancé.

28. Késhtu Themelorja ka nxjerré aktvendim me arsyetim té mangét, qé
njéherésh bie ndesh me até qé éshté théné né shkresat e 1éndés. Pér
kéto arsye, shkalla e paré éshté pérfshiré né shkelje thelbésore té dis-
pozitave procedurale, andaj Gjykata e Apelit duhet ta ndryshojé né
térési aktvendimin.

B. Themelorja ka shkelé normat pér masa sigurimi: s’ka cmuar
besueshmériné e padisé, ka mohuar masat e lejuara

29. Apeli miraton ankesén kur shkalla e paré shkel dispozitat procedurale.
Neni 182.1 LPK i quan thelbésore shkeljet procedurale qé pengojné
vendimin e drejté e té ligjshém.

30. Né kontestin toné, zbatimi i gabuar i dispozitave pér masat siguruese
ka prodhuar vendim té padrejté. Themelorja ka aplikuar gabimisht
nenin 297.1 LPK, duke mos vlerésuar besueshmériné e padisé, si dhe
nenet 299 e 301, duke mos caktuar masa té lejuara shprehimisht me
ligj. Njéherésh ka cenuar té drejtat e Sindikatés shkaku i veprimeve té
Telekomit, dhe ka cituar dispozita gé nuk vlejné fare pér rastin toné.

Né vend té besueshmeérisé sé padisé ka trajtuar masat e propozuara

31. Neni 297.1 LPK parasheh dy elemente té kérkesés pér masa sigurimi:

a) [...] propozuesi i sigurimit e béné té besueshme ekzisti-
min e kérkesés apo té sé drejtés subjektive té tij, dhe

b) [...] ekziston rreziku se pa caktimin e masés sé kétillé
pala kundérshtare do t€ mund ta pamundésonte apo véshtiré-
sonte dukshém realizimin e kérkesés, sidomos me tjetérsimin e
pasurisé sé vet, me fshehjen e saj, me ngarkimin apo me ndo-
njé ményré tjetér, me té cilén do ta ndryshonte gjendjen ekzis-

20 Procesverbal, f. 1, para. fundit.

32.

33.

34.

tuese té gjérave, ose né ndonjé ményreé tjetér do té ndikonte ne-
gativisht né té drejtat e propozuesit té sigurimit.

Masa e sigurimit vendoset pa garanci pér démet gé mund t’i shkaktojé
masa, nése propozuesi nuk éshté né gjendje ta paguajé garancing.”'

Kétu, Sindikata ka argumentuar pér besueshmériné e padisé né dy
parashtresa dhe né seancé.” Por Gjykata ka mohuar besueshmériné e
padisé, duke mos u marré me padiné fare; né vend té saj, ka shtjelluar
pa vend disa masa té propozuara (por jo té gjitha).”

Me kété kapércim, shkalla e paré nuk ka zbatuar nenin 297.1(a) pér
besueshmériné e padisé ose kérkesés. Duke u pérgendruar né natyrén e
masave té propozuara, Themelorja ka rréshqitur drejt materies sé ne-
neve 299 e tutje, qé parashohin llojet e masave siguruese.

Ka konsideruar té paligjshme masat e parapara me ligj

Por vlerésimi i Themelores éshté njélloj i gabuar sa u pérket masave.
Masat shérbejné pér té ruajtur rrethanat e tanishme, pér té siguruar
kérkesat né té holla dhe pér té parandaluar démin e métejmé.** Veca-
nérisht, ligji lejon kéto ndér té tjera masa pér kérkesat né té holla:

a) ndalimi kundérshtarit té sigurimit qé ta tjetérsojé,
fshehé, ngarkojé ose disponojé me pasuriné e caktuar me vleré
té mjaftueshme pér sigurimin e kérkesés sé propozuesit té
sigurimit. Ky ndalim do té regjistrohet né regjistrin publik

b) ruajtja e pasurisé me té cilén ka té béjé ndalimi nga pika
e sipérme nga gjykata né depozitén e saj, kur ka mundési pér
njé gjé té tillé, apo duke iu dhéné né posedim propozuesit té
sigurimit apo personit té treté;

¢) ndalimi debitorit té kundérshtarit té sigurimit qé kétij té
fundit t’i pérmbushet kérkesa apo dorézohet sendi, si dhe nda-
limi kundérshtarit té sigurimit gé ta pranojé sendin, ta realizojé
kérkesén apo té disponojé me té;

35.
pérkatés;
[ ] 25
21 LPK, neni 297.3.

22
23
24
25

Padi/kérkesé, 17.7.2020, pj. VII; parashtresé, 10.8.2020; procesverbal, 10.8.2020.
Aktvendimi, f. 5.

LPK, nenet 299, 301 etj.

LPK, neni 299.1.



EK 316/20 Ankesé e paditése-propozueses, 25.8.2020 11/15

36.

37.

38.

39.

40.

Sa u pérket rrethanave ekzistuese, ligji parasheh kéto masa, ndér té
tjera:
a) ndalimi kundérshtarit té sigurimit qé t’i kryejé aktivitetet
e caktuara, po urdhri gé t’i kryeje aktivitetet e tilla, me géllim
té ruajtjes sé gjendjes ekzistuese apo pengimit té démtimit té
palés kundérshtare;

[...]

c) lénia e pasurisé sé caktuar té kundérshtarit té sigurimit
pér ruajtje dhe pérkujdesje personit té treté;

d) dhe masa tjera té cilat i cakton gjykata si té domosdosh-
me pér sigurimin e kérkesépadisé sé propozuesit té sigurimit.

Théné shkurt, masat nuk kufizohen né veprimet e parapara shprehi-
misht me ligj, por mund té caktohen sipas rrethanave té rastit.

Sic ka theksuar Sindikata né seancé, masat siguruese nuk paragjykojné
té drejtat e paléve, por parandalojné démin dhe sigurojné realizimin e
kérkesépadisé.” Masa mund té caktohet ndaj pronés a pasurisé, qofté
dhe kur e drejta mbi té éshté e pakontestueshme. Sipas ligjit, gjykata
kufizon pérkohésisht ushtrimin e sé drejtés pér ta tjetérsuar pronén, ia
beson posedimin e pasurisé propozuesit ose personit té treté, ia ndalon
kundérshtarit té pranojé sendin dhe vé masa té tjera té domosdoshme.?

Duke u thirrur gabimisht né nenin 297 LPK, shkalla e paré nuk ka pra-
nuar té véré as masat qé parashihen shprehimisht né nenet 299 e 301.
Masat gé ka propozuar Sindikata jané pikérisht té késaj natyre. Pér
shembull, Sindikata ka kérkuar qé Z Mobiles t’i ndalohet negocimi i
njé kontrate, pra i njé aktiviteti té caktuar, sipas nenit 301(a). Ka kér-
kuar mandej gé t’i ndalohet tjetérsimi i pasurisé, sipas nenit 299.1(a),
dhe realizimi i kérkesave ndaj Telekomit, sic lejon neni 299.1(c).

Masat nuk paragjykojné té drejtat e Z Mobiles, pa marré parasysh si i
ka fituar ato Z-ja. E drejta mbi sendin mund té fitohet me veprim té
ligjit, me vendim gjyqgésor ose me puné juridike. Andaj, nuk duhet fare
me pérmendé vendimin e arbitrazhit dhe procedurén pérmbarimore;
masat mund té shénjestrojné krejt pasuriné e kundérshtarit.*

26
27
28
29

LPK, neni 301.
Prosesverbal, f. 3, para. 4.

Shih LPK, nenet 299.1 dhe 301.
Shih Aktvendimin, f. 5, para. parafundit.

41.

42.

43.

44.

45.

Ka mohuar té drejtat e Sindikatés shkaku i paléve té tjera

Sindikata rikujton se nuk ka gené palé né asnjé proceduré kundér Z
Mobiles deri tani. Duke u thirrur né procedura arbitrazhi e pérmbari-
mi, Gjykata Themelore padrejtésisht ka supozuar se Sindikata nuk ka
shfrytézuar mjetet juridike kur éshté dashur t’i shfrytézojé. Themelorja
madje nénkupton se Sindikata paska gené «debitor» i Z Mobiles.*® Por
dy palét asnjéheré nuk jané pérballur né njé ecuri juridike; né proce-
duré kané gené Telekomi e Z Mobile.

Me léné tani Sindikatén pa masé sigurimi shkaku i veprimeve té Tele-
komit domethéné mohim i sé drejtés pér padi. Ligjvénési ka paraparé
qé edhe palét e treta té parashtrojné padi pér vértetim nuliteti,* ¢ka
nénkupton se veprimet e Telekomit nuk mund t’i mvishen paditésit.

Ka dalé jashteé kerkesés: Sindikata s’ka lypé masa nga neni 300

Sindikata ka kérkuar masa sigurimi nga nenet 299 dhe 301 LPK. Duke
u thirrur né nenin 300, gé s’lejon me pérfshi objektin e kontestit né
masé sigurimi, Gjykata Themelore ka dalé jashté kufijve té kérkesés.>
Késhtu ka shkelur njé parim themelor té procedurés kontestimore dhe
ka zbatuar gabimisht normat pér masat e sigurimit.

Kéto shkelje thelbésore kané cuar né aktvendimin e padrejté, gé ka
refuzuar kérkesén pér masa sigurimi. Apeli duhet t’i sanojé shkeljet,
duke ndryshuar né térési aktvendimin e Themelores.

. Kegkonstatimi i fakteve: Sindikata e Telekomi rrezikohen nga

kérkesat e Z Mobiles, tjetérsimi i pasurisé dhe falimentimi

Konstatimi i gabuar ose gjysmak i fakteve ndodh «kur gjykata gabi-
misht e ka vértetuar ndonjé fakt vendimtar, pérkatésisht kur faktin e
tillé nuk e ka vértetuar fare».* Né rastin toné, shkalla e paré s’éshté
marré fare me faktet qé déftojné rrezikun e démit té pariparueshém.
Késhtu ka déshtuar té vértetojé faktet vendimtare qé lypsen pér masa
sigurimi sipas nenit 297 LPK.

30
31
32
33

Po aty, f. 5, para. fundit.
LMD, neni 95.

Shih LPK, neni 2.1.
LPK, neni 183.1.

46.

47.

48.

49.

Sindikata ka déshmuar rrezikun gé Z Mobile té tjetérsojé pasuriné e
vet, dhe késhtu ta pamundésojé ose ta véshtirésojé realizimin e kér-
kesépadisé. Si prové Sindikata ka propozuar vendimin administrativ
gé Z Mobiles i ka marré numrat e telefonisé, duke e 1éné pa klienté
aktivé.* Kjo rrethané e bén té pamohueshém rrezikun qé kundérshtari
i propozimit té tjetérsojé pasuriné apo té térheqé kapitalin jashté
vendit. Por Gjykata Themelore e ka mohuar kété rrezik prerazi, pa
ceké gofté njé arsye té vetme.

Sindikata ka périmtésuar rrethanat gé cojné né dém té métejmé ndaj
sindikalistéve dhe ndaj ndérmarrjes ku ata punojné. Gjykata nuk i ka
pérmendur kéto rrethana fare. Me fjalé té tjera, nuk i ka konstatuar
faktet gé jané vendimtare pér miratimin ose refuzimin e kérkesés nga
neni 297 LPK.

Padia pér vértetim nuliteti béhet pér shkelje té rendit publik, dispozita-
ve urdhéruese dhe moralit té shoqgérisé.* Rrjedhimisht, vlerésimi i gjy-
katés nuk kufizohet vetém né démin ndaj Sindikatés, por edhe ndaj pa-
léve té tjera. Shkalla e paré ka shpérfillur edhe rrezikun ndaj sigurisé
shtetérore dhe industrisé sé telekomunikacionit.*®

Duke anashkaluar faktet kyce, Gjykata Themelore ka dhéné konstatim
té gabuar ose jo té ploté té gjendjes faktike. Gjykata e Apelit duhet té
vérejé gabimet e shuméfishta té Themelores, dhe aktvendimin e saj ta
ndryshojé né térési, duke caktuar masat e sigurimit qé ka kérkuar Sin-
dikata kundér rrezigeve ndaj punétoréve, ndaj Telekomit té Kosovés
dhe ndaj sigurisé shtetérore.

34
35
36

Parashtresé, 10.8.2020, para. 7-8.
LMD, neni 89.
Shih parashtresén, 10.8.2020, para. 11-14.

50.

5l.

52.

53.

IV. PERMBYLLJE DHE PROPOZIM

Sindikata ka ngritur padi pér té vértetuar pavlefshmériné e njé kontrate
mes Telekomit té Kosovés dhe Z Mobiles. Krahas padisé ka paraqitur
kérkesé pér masa sigurimi, sipas nenit 297 LPK. Né padiné dhe kér-
kesén e 17 korrikut 2020, né parashtresén plotésuese té 10 gushtit
2020 dhe né seancén dégjimore té mbajtur até dité, Sindikata ka désh-
muar besueshmériné e padisé dhe rrezikun e démit té pariparueshém.

Padia ka bazé juridike té qarté: neni 89 LMD lidhur me nenin 95. Ka
objekt té qarté: kontrata Telekomi—Z Mobile. Ka argument té qarté:
kontrata shkel rendin publik, dispozitat urdhéruese dhe moralin e sho-
gérisé sepse i mundéson Z Mobiles shérbime pa mbuluar koston, i
cakton Telekomit detyrime e ndéshkime té shuméfishta, dhe lejon Z
Mobilen té shesé nén ¢mim e pa kufizim, duke mbingarkuar rrjetin e
Telekomit, duke dérrmuar krejt industriné, duke démtuar konkurren-
cén e konsumatorin dhe duke cenuar siguriné shtetérore.

Tutje, Sindikata ka déshmuar démin e trefishté gé i kanoset asaj, Tele-
komit dhe paléve té treta: (1) démin e ri nga pérmbarimi i kérkesave té
Z Mobiles; (2) tjetérsimin e mundshém té pasurisé sé Z Mobiles; dhe
(3) falimentimin e Telekomit qé do té linte punétorét pa puné dhe shte-
tin pa shérbime kyce té komunikimeve elektronike.

Né kété rrethana, Gjykata e Apelit mund té ndryshojé né térési aktven-
dimin e Themelores, qé ka refuzuar kérkesén e Sindikatés, dhe masat e
sigurimit t’i caktojé veté. Rrjedhimisht, mbéshtetur né argumentet e
késaj ankese dhe théniet para Gjykatés Themelore, dhe duke u thirrur
né nenet 209(d) dhe 306.1 té Ligjit pér procedurén kontestimore,
paditése-propozuesja e lut Gjykatén e nderuar té nxjerré kété:

AKTVENDIM

I. Miratohet si e themelté ankesa e paditése-propozueses Federata
Sindikale e Pavarur e PTK-sé; ndryshohet né térési Aktvendimi i
10 gushtit 2020 i Departamentit pér Céshtje Ekonomike té Gjyka-
tés Themelore té Prishtinés né 1éndén I1.EK.nr.316/20.

II.

III.

IV.

VI

I ndalohet té paditur-kundérpropozuesit DARDAFON.net L.L.C.
gé me ose né lidhje me ndérmarrjen publike Telekomi i Kosovés,
SH.A., ose aksionarin e saj:

(A) té vazhdojé Marréveshjen e mbéshtetjes e operatorit té rrjetit
mobil virtual, lidhur me ndérmarrjen publike Telekomi i Ko-
sovés, SH.A., mé 16 janar 2009, dhe pérfunduar mé 30 ko-
rrik 2019 (tutje «Marréveshja e 2009-tés»);

(B) té negociojé pér té lidhur kontraté tjetér pér rrjet virtual té
telefonisé mobile; dhe

(C) té zbatojé cfarédo kontrate gé mund té keté lidhur gjaté ko-
hés mes pérpilimit té kérkesés sé paditése-propozueses dhe
shqyrtimit té saj.

I ndalohet té paditur-kundérpropozuesit té tjetérsojé, té fshehé, té
ngarkojé ose té disponojé me pasurité e luajtshme dhe té paluajt-
shme me vleré deri né 264.000.000,00 euro.

I ndalohet té paditur-kundérpropozuesit gé né cilésiné e kredito-
rit té kérkojé ose té pranojé nga ndérmarrja publike Telekomi i
Kosovés, SH.A., ose nga aksionari i saj:

(A) pérmbushjen e detyrimeve nga Vendimi final i arbitrazhit i 9
dhjetorit 2016, nxjerré pér rastin 20990/MHM prané tribuna-
lit té Odés Ekonomike Ndérkombétare (ICC) sipas Marré-
veshjes sé 2009-tés; dhe

(B) pérmbushjen e detyrimeve té tjera qé mund té caktohen si-
pas Marréveshjes sé 2009-tés.

Detyrohet i paditur-kundérpropozuesi té pezullojé té gjitha vep-
rimet qé kané nisur né kundérshtim me kété aktvendim.

Ky aktvendim mbetet né fuqgi deri né njé vendim té ri té Gjykateés.

Pérfagésuesi i paditése-propozueses:

Dr. Getoar Mjeku, jur.

